
Ed. 434. Frumvarp til laga [146. mál]
um breyting á l. nr. 102 19. júní 1933, um samþykktir um sýsluvegasjóði.

(Eftir 2. umr. i Ed.)

1. gr.
9. gr. laganna orðist þannig:
Árlega skal veita úr ríkissjóði til sýsluvega upphæð, sem eigi sé lægri en sem

nemi 6%0 af samanlögðu fasteignamatsverði landa og lóða og 3%0 af samanlögðu fast-
eignamatsverði húsa í öllum sýslum, þar sem sýsluvegasjóðsgjald er innheimt.

Framlag ríkissjóðs skal þó aldrei vera hærra en tvöföld heildarupphæð inn-
heimtra sýsluvegasjóðsgjalda um allt land næsta ár á undan.

Vegamálastjóri annast skiptingu á framlagi ríkissjóðs samkv. 1. málsgr. Skal
framlag til sýslu aldrei vera lægra en hún leggur til sýsluvegasjóðs, miðað við 6%0
fasteignamatsverðs lands og lóða og 3~00fasteignamatsverðs húsa. Að öðru leyti skal
við skiptinguna aðallega miðað við notkun og lengd sýsluvega i hverri sýslu, en
jafnframt skal þó höfð hliðsjón af, hve mikill hluti veganna er lagður, ruddur eða
ekki akfær og með hve háum hundraðshluta sýsluvegasjóðsgjald er innheimt.

2. gr.
Í stað 1. málsl. ll. gr. laganna komi tveir málsliðir, þannig:
Nú er samþykkt gerð af sýslunefnd, og skal hún þá send samgöngumálaráðherra

til staðfestingar. Virðist honum hún koma í bága við grundvallarreglur laga eða
rétt manna eða hafa í för með sér óeðlilega lengingu sýsluvegakerfisins, er sam-
þykktin endursend án staðfestingar.

3. gr.
Lög þessi öðlast þegar gildi. Jafnframt er úr gildi numin 2. gr. laga nr. 50 17.

maí 1947, um breyting á lögum nr. 102 19. júni 1933, um samþykktir um sýslu-
vegasjóði.


